
Cassini Saturnoren eraztunen artera sartuko da 
suntsitu aurretik

Cassini zundak irailean amaituko du  
bere misioa, Saturnoren inguruan  
hamar urtez orbitatzen ibili ondoren. 
Cassiniren amaierako orbitak helburu 
nagusi batekin diseinatu dira:  
lehen aldiz Saturnoren eraztunen 
barnealdetik irudiak eta datuak 
jasotzea. Arg.: NASA, JPL-CALteCh.

Sagu helduetan zelulak bir-
programatu, eta haien zahar-
tzea moteltzea lortu dute.  
Bizialdia 18 astetik 23 astera 
igo da. Genomako marka epi-
genetikoetan eraginda lortu 
dute, eta gakoa hor dagoela 
uste dute ikertzaileek. Cell  
aldizkarian argitaratu dute 
ikerketa.

Zahartze goiztiarra eragiten 
duen mutazioa duten saguak 
erabili dituzte ikerketan. “Ez 
dugu zahartze goiztiarra era-
giten duen mutazioa zuzendu 
—argitu dute ikertzaileek—, 
epigenoma aldatuz eragin 
dugu zahartzean. Horrek ira-
dokitzen du zahartzea proze-
su plastikoa dela”.

Marka epigenetikoek geno-
maren adierazpena erregula-
tzen dute, eta, ingurunearen 

eraginez, aldatuz doaz denbo-
rarekin. Bizitzan zehar, gehitu, 
kendu eta eraldatu egiten dira 
markak, eta, ikerketa honek 
iradokitzen duenez, aldaketa 
horiek eragin zuzena izan de-
zakete zahartzean.

Lehenengo aldia da  
zelulak birprogramatuz  
animalia baten bizitza luza-
tzea lortzen dena. Aurreko 
saiakeretan, saguak berehala 
hiltzen ziren, edo tumoreak 
garatzen zituzten. Oraingoan, 
zelulak partzialki birprogra-
matu dituzte. Zelula helduak 
guztiz birprogramatuta, pluri-
potente bihurtzen dira. Kasu 
honetan, ordea, ez dira pluri-
potente bihurtzen, zelula hel-
du izaten jarraitzen dute,  
baina ikertzaileek ikusi dute 
DNAn pilatutako kalteak  

murriztu egiten direla, eta egi-
tura nuklearra leheneratzen 
dela. Aldaketa horiek zelulen 
leheneratze epigenetikoaren  
ondorio dira.

Hala, mikroskopioz begira-
tuta, ikusi zuten nabarmen 
hobetu zela saguen bareko, 
giltzurrunetako, urdaileko eta 
azaleko zelulen itxura. Zirku-
lazio-aparatuaren egitura eta 
funtzioa ere hobetu ziren,  

eta askotan huts egiten du 
horrek saguetan.

Ikertzaileek aitortzen dute 
zaila dela jakitea zehazki zer-
gatik luzatzen den saguen bi-
zitza. “Orain, atzera bueltatu 
eta esploratu behar dugu zein 
marka epigenetiko aldatzen 
diren, eta, beraz, zeinek duten 
eragina zahartzean”.•

Zelulak birprogramatuz, zahartzea 
moteldu dute saguetan

